MINUTI

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 13
It-Tnejn, 11 ta' Ottubru, 2004.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fit-3:04 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Austin Gatt (Ministru għall-Investiment, Industrija u Teknoloġija ta’ l-Informazzjoni; l-Onor. Tonio Fenech (Segretarju Parlamentari); l-Onor. Mario de Marco; l-Onor. Joseph Sammut; u l-Onor. Leo Brincat (sostitu) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 12 li saret fis-27 ta’ Settembru, 2004 ġew konfermati. 

Il-Kumitat stieden lis-Sur Joseph G. Galea, Awditur Ġenerali, sabiex jieħu parti fil-Kumitat.
KORRISPONDENZA

Iċ-Chairman informa lill-Kumitat li kien irċieva din il-korrispondenza: 

1. Rapport mill-Internal Audit and Investigations Directorate dwar Procurement and Disposal of Stores at Gozo General Hospital.

DISKUSSJONI DWAR L-AKKWIST U R-REFURBISHING TA’ “DAR MALTA” FI BRUSSELS 
Il-Kumitat beda biex sejjaħ quddiemu lill-Kummissarju Dr. Joe Borg fejn sarulu diversi domandi dwar ir-rwol tiegħu fil-proċess ta’ l-akkwist ta’ Dar Malta”.

Fil-4:55 p.m. il-Kumitat ġie sospiż u rriżuma disa’ minuti wara.

Il-Kumitat imbagħad għadda biex sejjaħ quddiemu lill-Prim Ministru, l-Onor. Lawrence Gonzi, li waqt ix-xhieda tiegħu poġġa fuq il-Mejda tal-Kumitat rapport li sar min-negotiating team dwar kif seħħew l-affarijiet li wasslu għall-għażla tal-proprjeta` fi Brussell. 

Fuq talba ta’ l-Onor. Leo Brincat il-Prim Ministru qabel li jgħaddi lill-Kumitat ir-rapport finali dwar il-pożizzjoni rigward it-tax exemption fuq il-bini ta’ “Dar Malta”. 

Fuq talba taċ-Chairman, il-Prim Ministru qal li meta jkunu available lest li jgħaddi lill-Kumitat kopja tal-konvenju mhux iffirmat fuq l-Archimede 1 u l-preliminary agreement u l-kuntratt ta’ l-Archimede 25.  

Il-Kumitat ġie sospiż  fis-6:20p.m. u rriżuma fis-6.36p.m. meta ġie msejjaħ jixhed is-Sur Richard Cachia Caruana.
Fit-8.25p.m. il-Kumitat għadda biex sejjaħ lill-Onor. Tonio Fenech fejn sarulu diversi domandi dwar l-item għad-diskussjoni.

Fid-9:15p.m. issejjaħ is-Sur Gaetan Naudi, ex-Segretarju Permanenti fil-Ministeru ta’ l-Affarijiet Barranin fejn sarulu diversi domandi mill-Membri tal-Kumitat.  

Iċ-Chairman talab li l-Kumitat jingħata d-dettalji tal-proprjeta` li ra s-Sur Walter Mallia u l-opinjonijiet u r-rakkmandazzjonijiet li hu bagħat lill-Ministeru ta’ l-Affarijiet Barranin.
Fl-10:02p.m. il-Kumitat aġġorna għal nhar it-Tlieta, 12 ta’ Ottubru, 2004 bl-istess aġenda.

